
	 1. Արտաքին գործերի նախարարություն
	19.02.2025թ.

	
	 № 1111/9098-25

	(…) Նախագծի վերաբերյալ դիտողություններ և առաջարկություններ չկան:
	Ընդունվել է:

	2. Արդարադատության նախարարություն
	03.02.2025թ.

	
	№ //3971-2025

	ՀՀ կառավարության և վարչապետի որոշման նախագծերի վերաբերյալ նկատառումներ և առաջարկություններ չկան:
	Ընդունվել է:

	3. Ֆինանսների նախարարություն
	15.03.2024թ.

	
	№ 01/34-1/2251-2025

	2025 թվականի հունվարի 23-ի ՊՆ/01/759-2025 գրությամբ ներկայացված` «Միավորված ազգերի կազմակերպությունում Հայաստանի Հանրապետության մշտական ներկայացուցչությանը կից Հայաստանի Հանրապետության պաշտպանության հարցերով կցորդի մասին, ինչպես նաև Հայաստանի Հանրապետության կառավարության 2012 թվականի նոյեմբերի 15-ի № 1449-Ա որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ 1) և «Միավորված ազգերի կազմակերպությունում Հայաստանի Հանրապետության մշտական ներկայացուցչությանը կից Հայաստանի Հանրապետության պաշտպանության հարցերով կցորդի հաստիք սահմանելու մասին» ՀՀ վարչապետի որոշման նախագծի (այսուհետ՝ Նախագիծ 2) վերաբերյալ հայտնում ենք հետևյալը.
Նախագիծ 1-ով նախատեսվում է ուժը կորցրած ճանաչել ՀՀ կառավարության 2012 թվականի նոյեմբերի 15-ի «Միավորված ազգերի կազմակերպությունում Հայաստանի Հանրապետության ներկայացուցչության ռազմական խորհրդատուի և Հավաքական անվտանգության մասին պայմանագրի կազմակերպությունում Հայաստանի Հանրապետության մշտական ներկայացուցչության Հայաստանի Հանրապետության զինված ուժերի ներկայացուցչի հաստիքներ ստեղծելու մասին» № 1449-Ա որոշումը (այսուհետ՝ Որոշում):
Մասնավորապես, Որոշման 1-ին մասի 1-ին կետով ստեղծվել են Միավորված ազգերի կազմակերպությունում Հայաստանի Հանրապետության ներկայացուցչության ռազմական խորհրդատուի, իսկ 2-րդ կետով՝ Հավաքական անվտանգության մասին պայմանագրի կազմակերպությունում Հայաստանի Հանրապետության մշտական ներկայացուցչության Հայաստանի Հանրապետության զինված ուժերի ներկայացուցչի հաստիքներ:
Նախագիծ 2-ով նախատեսվում է Միավորված ազգերի կազմակերպությունում սահմանել Հայաստանի Հանրապետության մշտական ներկայացուցչությանը կից Հայաստանի Հանրապետության պաշտպանության հարցերով կցորդի հաստիք:
Հաշվի առնելով, որ ՀՀ 2025-2027թթ. ՄԺԾԾ-ով և ՀՀ 2025 թվականի պետական բյուջեով ՀՀ պաշտպանության նախարարության 1197 ծրագրի 11001 միջոցառմամբ Միավորված ազգերի կազմակերպությունում ՀՀ ներկայացուցչության ռազմական խորհրդատուի գործունեության համար նախատեսված են ֆինանսական միջոցներ՝ առաջարկում ենք նոր ստեղծվող հաստիքի պահպանման ծախսերն իրականացնել արդեն իսկ վերոնշյալ հաստիքի համար նախատեսված միջոցների հաշվին:
Հարկ է նշել, որ Հավաքական անվտանգության մասին պայմանագրի կազմակերպությունում ՀՀ մշտական ներկայացուցչության ՀՀ զինված ուժերի ներկայացուցչի հաստիքի պահպանման համար ևս նախատեսված են ֆինանսական միջոցներ, որոնք ենթակա են վերադարձման ՀՀ պետական բյուջե:
	Ընդունվել է:
Միավորված ազգերի կազմակերպությունում ՀՀ մշտական ներկայացուցչությանը կից ՀՀ պաշտպանության հարցերով կցորդի պահպանման ծախսերն իրականացնելու են ՀՀ 2025-2027թթ. ՄԺԾԾ-ով և ՀՀ 2025 թվականի պետական բյուջեով ՀՀ պաշտպանության նախարարության 1197 ծրագրի 11001 միջոցառմամբ Միավորված ազգերի կազմակերպությունում ՀՀ ներկայացուցչության ռազմական խորհրդատուի գործունեության համար նախատեսված ֆինանսական միջոցների հաշվին:
Հավաքական անվտանգության մասին պայմանագրի կազմակերպությունում ՀՀ մշտական ներկայացուցչության ՀՀ զինված ուժերի ներկայացուցչի հաստիքի պահպանման համար նախատեսված և հատկացված ֆինանսական միջոցները ենթակա կլինեն   վերաբաշխման (փոխատեղման), իսկ ինչ վերաբերում է կրճատմանը և վերադարձմանը ՀՀ պետական բյուջե՝ դրանք կարող են կատարվել  բացառապես ծախսային ուղղությունների գծով հնարավոր գերակայությունների/առաջնահերթությունների փոփոխման արդյունքում՝ անհրաժեշտության դեպքում՝ այն նախապես համաձայնեցնելով տվյալ ոլորտում պետական քաղաքականություն իրականացնող պետական մարմինների հետ:

	4. Անվտանգության խորհրդի գրասենյակ

	31.01.2025թ.

	
	№ /40.89/3074-2025

	ՀՀ կառավարության և վարչապետի որոշման նախագծերի վերաբերյալ նկատառումներ և առաջարկություններ չկան:
	Ընդունվել է:



	5. Ազգային անվտանգության ծառայություն
	03.02.2025թ.

	
	№ 11/108

	ՀՀ կառավարության և վարչապետի որոշման նախագծերի վերաբերյալ առաջարկություններ չկան:
	Ընդունվել:

	6. ՀՀ վարչապետի աշխատակազմի պետաիրավական վարչություն
	04.03.2025թ.

	
	№ 02/06.7/6916-2025

	       Նախագծի 2-րդ կետը կարգավորում է նշանակվող պաշտոնյայի տեղակայման ապահովման հետ կապված հարցը: Մինչդեռ, այդ հարցը ընթացիկ աշխատանքային հարաբերությունների տիրույթում է, հետևաբար, Կառավարության որոշման շրջանակներում այն կարգավորելու անհրաժեշտությունը բացակայում է:
	Ընդունվել Է:
ՀՀ կառավարության որոշման նախագծի 2-րդ կետը ամբողջությամբ հանված է:
3-րդ կետը համարակալված է որպես 2-րդ կետ:

	7. ՀՀ վարչապետի աշխատակազմի իրավաբանական վարչություն
	04.03.2025թ.

	
	№ 02/06.7/6916-2025

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով, ինչպես նաև հաշվի առնելով այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

	[bookmark: _GoBack]Ընդունվել է:
Կառավարության որոշման նախագծի վերնագիրը բովանդակային առումով չծանրաբեռնելու նպատակով նախագծի վերնագրում գործող որոշումն ուժը կորցրած ճանաչելու մասին դրույթն արտացոլված չէ:

